
Na osnovu Člana 8. Stav 1.  Zakona o principima lokalne samouprave („Službene novine Federacija BiH“, broj: 49/06 i 51/09), Člana 34. Statuta Općine Travnik (Prečišćen tekst: „Službene novine Općine Travnik“, broj:11/05), Člana 14. Odluke o utvrđivanju i postupku dodjele javnih priznanja („Službene novine Općine Travnik“, broj: 2/06 i 6/13), te Odluke o imenovanju Ocjenjivačkog odbora za provođenje postupka dodjele javnih priznanja („Službene novine Općine Travnik“, broj:23/25), Ocjenjivački odbor za provođenje postupka dodjele javnih priznanja, objavljuje:

JAVNI POZIV
za dostavu prijedloga kandidata za dodjelu javnih priznanja Općine Travnik 
za 2026. godinu

Ocjenjivački odbor za provođenje postupka dodjele javnih priznanja, na sjednici održanoj dana, 13.01.2026. godine u skladu s Članom 16. Odluke o utvrđivanju i postupku dodjele javnih priznanja („Službene novine Općine Travnik“, broj: 23/25), donio je Odluku o raspisivanju Javnog poziva za dostavu prijedloga kandidata za dodjelu javnih priznanja Općine Travnik za 2026. godinu.

Član 1.
(1) Javna priznanja Općine Travnik za 2026. godinu:
1. „Grb Općine Travnik“,
2. „Plaketa Općine Travnik“,
3. „Pohvala Općine Travnik“,
(2) Redoslijed priznanja predstavlja ujedno i njihov rang po važnosti.
(3)  1. „Proglašenje počasnim građaninom Općine Travnik“.

Član 2.
(1)  Javna priznanja će se dodjeljivati građanima općine Travnik i drugim osobama koje rade na području općine Travnik, udruženjima građana, ustanovama, privrednim društvima, mjesnim zajednicama i drugim pravnim subjektima za uspjehe u radu i aktivnostima kojima znatno doprinose razvoju Travnika ili pojedinih djelatnosti, afirmaciji interesa Općine Travnik, u znak davanja počasti i zahvalnosti, te unapređenju ljudskih prava i razvoju demokratije.
(2) Javna priznanja mogu se dodjeljivati i državljanima drugih država prijateljskim gradovima i međunarodnim organizacijama iz drugih država.
(3) Javna priznanja se mogu izuzetno dodijeliti pojedincima i posmrtno.

Član 3.
(1) Javna priznanja Općine Travnik dodjeljuju se povodom Dana Općine Travnik.
(2) Konačnu odluku o dodjeli javnog priznanja donosi Općinsko vijeće Travnik.

Član 4.
(1)  „Grb Općine Travnik“ je najviše javno priznanje.
(2) „Grb Općine Travnik“ dodjeljuje se građanima općine Travnik i drugim osobama koje rade i djeluju na području općine Travnik, privrednim društvima, ustanovama, udruženjima građana i drugim pravnim subjektima za izuzetne uspjehe i postignute rezultate u teorijskom i praktičnom radu na unapređenju nauke, privrede, obrazovanja, zdravstva, kulture, umjetnosti, sporta, socijalne zaštite i drugih oblasti društvenog života na području općine Travnik.

Član 5.
(1) „Plaketa Općine Travnik“ dodjeljuje se građanima Travnika i drugim osobama, udruženjima građana, mjesnim zajednicama, ustanovama, privrednim, društvenim i drugim pravnim subjektima povodom njihovih jubileja za uspjehe u poslovanju i radu zasluge za razvoj općine Travnik, unapređenje kvaliteta življenja, te afirmacije Travnika i jačanju njegovog ugleda u državi i svijetu.
Član 6.
(1)  „Pohvala Općine Travnik“ dodjeljuje se građanima Travnika i drugim osobama koje rade na području općine Travnik, udruženjima građana, privrednim društvima, ustanovama i drugim subjektima koji djeluju na području općine Travnik, a povodom Dana Općine Travnik ili drugih godišnjica za trajniju opće priznatu djelatnost kojom su znatno doprinijeli prepoznatljivosti, razvoju i afirmaciji Travnika.

Član 7.
(1) „Počasnim građaninom Općine Travnik“ proglašava se osoba posebno zaslužna za afirmaciju vrijednosti demokratskog društva, historijskih događaja i tradicija Bosne i Hercegovine, položaja i ugleda Travnika i njegovih dobrih odnosa i saradnje sa drugim gradovima i općinama u državi i inostranstvu, te razvoj Travnika i pojedinih djelatnosti, državnik ili službenik druge države, član međunarodne organizacije, odnosno organizacije druge države posebno zaslužan za Travnik i Bosnu i Hercegovinu u jačanju njihovog ugleda na opće prihvaćenim načelima savremenog svijeta.

Član 8.
(1) Pravo predlaganja kandidata za dodjelu javnih priznanja Općine Travnik za 2026. godinu imaju građani, udruženja građana, vijećnici Općinskog vijeća Travnik, Načelnik Općine, tijela mjesnih zajednica, ustanove, privredna društva, strukovne organizacije, vjerske zajednice i drugi pravni subjekti.
(2) Prijedlog za dodjelu javnih priznanja Općine Travnik u pismenom obliku dostavlja se Ocjenjivačkom odboru putem nadležne Službe.
(3) Prijedlog iz prethodnog Stava mora sadržavati sljedeće:
· Ime i prezime, adresu, e-mail i kontakt telefon, odnosno naziv, adresu, e-mail i kontakt telefon predlagača;
· Ime, prezime, adresu, e-mail i kontakt telefon kandidata, odnosno naziv, adresu, e-mail i kontakt telefon udruženja građana, privrednog društva, ustanove i drugog pravnog subjekta koji se predlaže;
· Biografiju predloženog kandidata, odnosno opis djelatnosti i historijat udruženja građana, privrednog društva, ustanove i drugog pravnog subjekta;
· Obrazloženje prijedloga za dodjelu javnih priznanja Općine Travnik;
· Dokazi uz činjenice navedene u obrazloženju prijedloga;
· Naziv priznanja iz Člana 1. za koje se predlaže dodjela.

Član 9.
(1) Po isteku roka za dostavljanje prijedloga za dodjelu javnih priznanja Ocjenjivački odbor na temelju uvida u dostavljene prijedloge i prateću dokumentaciju iz Člana 8. Javnog poziva utvrđuje Listu predloženih kandidata.  
(2) Konačnu odluku o dodjeli javnog priznanja donosi Općinsko vijeće Travnik.
(3) Prijedlozi koji budu podneseni od neovlaštenih podnosilaca ili izvan roka za podnošenje ili budu nepotpuni neće se razmatrati.
Član 10.
(1) Javni poziv za dostavu prijedloga kandidata za dodjelu javnih priznanja Općine Travnik za 2026. godinu, bit će objavljen na web stranici Općine Travnik i putem lokalnih sredstava javnog informisanja.

Član 11.
(1) Rok za dostavu prijedloga je 15 (petnaest) dana od dana objavljivanja Javnog poziva na službenoj web stranici Općine Travnik.

Član 12.
(1) Prijedlozi se dostavljaju u zatvorenoj koverti na adresu: Općina Travnik, Općinsko vijeće Travnik, Ocjenjivački odbor za provođenje postupka dodjele javnih priznanja, Konatur bb, Travnik 72270, Bosna i Hercegovina, sa naznakom: „Javni poziv za dostavu prijedloga kandidata za dodjelu javnih priznanja Općine Travnik za 2026. godinu“, „Naziv predloženog priznanja“ – „NE OTVARATI PRIJE ZVANIČNOG ISTEKA ROKA!“. 
(2) Nepotpuni i neblagovremeni prijedlozi neće biti uzeti u razmatranje.

